
Unión del Pueblo Navarro talde parlamentarioari atxikitako foru parlamentari Raquel Garbayo Berdonces andreak galdera egin du, idatziz erantzun dakion (11-24/PES-00163). Hona hemen galdera hori:
· Noiz onetsi zen Lan Autonomoaren Nafarroako II. Plana?
Hona Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak ematen dion informazioa:
Lan Autonomoaren Plana plangintzako tresna da, 2022an garatu zena garai hartan Garapen Ekonomiko eta Enpresarialeko kontseilari zenarekin koordinatuta eta Nafarroako Lan Autonomoaren Kontseiluan diharduten eragile sozial eta ekonomikoekin adostuta, eta berorri jarraipena eta ebaluazioa egiteko prozedura egituratu zen.
2023an, dokumentazio teknikoa eta administratiboa prestatuta eta parte-hartze publikoko eta gardentasuneko prozedura amaituta, Nafarroako Lan Autonomoaren Kontseiluak maiatzean bilera egitea aurreikusi zen; alabaina, hauteskundeak berehala zirenez, Kontseilua atzeratzea komeni izan zen.
Hori horrela, hauteskundeen ostean Nafarroako Gobernuaren egitura osatu eta legegintzaldi berriari ekin ondoren, Ekonomia Sozialeko eta Laneko Zuzendaritza Nagusiak bere gain hartu zuen, beste eginkizun batzuen artean, “Nafarroako Lan Autonomoaren Plana dinamizatzea”. Beraz, lehenengo jarduketen artean dago Lan Autonomoaren eragile sozial eta ekonomikoekin hitz egitea planean sartutako neurriak aztertzeko, egungo egoera sozioekonomikora eguneratzeko eta beste batzuk sartzeko aukera aztertzeko sektoreak dituen premian kontuan hartuta.
Horrela, erakunde adierazgarriekin eta Nafarroako Gobernuaren beste organo batzuekin kontaktuak eta elkarrizketak hasten dira. Zeregin hori Nafarroako Lan Autonomoaren Planaren 2023ko ebaluazioa eta beste deialdi baterako plangintza kontuan hartuta gauzatu da; deialdi hori 2024ko maiatzaren 7rako dago aurreikusita, Lan Autonomoaren Kontseiluarena izanen da eta aukera emanen du Planaren eguneraketa eta hobekuntza baliozkotu eta onesteko, berehala Gobernu Akordio izan dadin.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.
Iruñean, 2024ko apirilaren 16an.

